
REZOLUTA E SEMINARIT TE DYTE 

MBI AUTONOMINE E LEVIZJES 

OLIMPIKE DHE SPORTIVE 

  Komiteti Olimpik Ndërkombëtar 

(IOC) organizoi më datë 

12/02/2008 në Lozanë të Zvicrës 

Tiranë, 25 Shkurt 2008   

DEKLRATË PËR SHTYP ORIENTEERING – TANI EDHE NË SHQIPËRI   

Në partneritet me Parc World Tour, Komiteti Olimpik Kombëtar Shqiptar mori pjesë në 

realizimin e Projektit „Sporti – Turizmi – Shkolla – Mjedisi“, në kuadrin e Kampionatit 

Mesdhetar të Sportit të Orientimit, kampionat i cili mblodhi rreth tij Italinë, Greqinë dhe 

Shqipërinë. Në organizim ndihmoi edhe Klubi i Ecjes dhe Vrapimit Tiranë, me kryetar Suad 

Jegenin. Turi i Shqipërisë u zhvillua sot pranë Amfiteatrit të Liqenit Artificial të Tiranës, me 

pjesëmarrjen e rreth 100 sportistëve, kryesisht nga vendet Skandinave. E veçanta e këtij 

evenimenti me rëndësi për sportin shqiptar dhe promovimin e tij, ishte se në këtë Tur 

morën pjesë edhe katër sportistë shqiptarë, nga të cilët Edmond Bajraktari mori çmimin e 

parë për kategorinë e të rinjve.Në këtë aktivitet masiv që zgjati rreth 4 orë, ishte i

pranishëm z. Stavri Bello, Sekretar i Përgjithshëm i KOKSH, i cili shprehu kënaqësinë e tij 

më të madhe në realizimin e këtij eventi për herë të parë në Shqipëri. Gjithashtu të 

pranishëm ishin edhe anëtarët e Komisioneve të KOKSH: “Femra dhe Sporti”, “Sporti për të 

Gjithë” dhe Komisoni  Sportistit. Ajo çfarë i dha një atmosferë akoma më të bukur këtij

aktiviteti ishte pjesëmarrja e 20 vullnetarëve të rinj, nxënës të Liceut Artsitik të Gjuhëve të 

Huaja në Tiranë, për pjesëmarrjen e të cilëve falenderohet veçanërisht Drejtori i kësaj 

shkolle, z. Prelë Vata.Presidenti i veprimtarisë së Orientimit z. Gabriele Viale dhe 

Koordinatori Jorgen Mortenssen, në një intervistë për shtypin theksuan se zhvillimi i sportit 

të Orientimit edhe në Shqipëri përbën një hap më tej për këtë vend të bukur nga 

pikëpamja natyrore, por që duhet të dish ta shfrytëzosh, duke sjellë herë pas here sporte e 

rryma të reja, të cilat kontribuojnë pozitivisht në imazhin e sportit vendas kudo në botë. Në 

përfundim u shpërndanë çertifikatat e çmimeve fituese, shoqëruar nga buqeta lulesh.   

Dena Grillo  

Zyra e Shtypit KOKSH 

  

  

  

 
            Nga aktiviteti                Shqiptarët pjesëmarrës                  Vullnetarët  

